
SKRIFGEDEELTES GEBRUIK: 

Génesis 7:1  Daarna het die HERE aan Noag gesê: Gaan in die ark, jy en jou hele huisgesin, want 
jou het Ek regverdig bevind voor my aangesig in hierdie geslag.  

Génesis 7:8  Van die rein diere en van die diere wat nie rein is nie, en van die voëls en van alles 
wat op die aarde kruip, 9  het daar twee-twee na Noag in die ark gegaan, ‘n mannetjie en ‘n 
wyfie, soos God Noag beveel het. 10  Ná die sewe dae kom toe die waters van die vloed op die 
aarde. 11  In die ses honderdste jaar van die lewe van Noag, in die tweede maand, op die 
sewentiende dag van die maand, op dieselfde dag, is al die fonteine van die groot watervloed 
oopgebreek, en die sluise van die hemel is geopen; 12  en die stortreën was op die aarde veertig 
dae en veertig nagte lank. 13  Op daardie selfde dag het Noag en Sem en Gam en Jafet, die 
seuns van Noag, sowel as die vrou van Noag en die drie vroue van sy seuns saam met hulle in 
die ark gegaan. 14  Hulle en al die wilde diere volgens hulle soorte en al die vee volgens hulle 
soorte en al die diere wat op die aarde kruip, volgens hulle soorte en al die voëls volgens hulle 
soorte, voëls van allerhande vere— 15  van al die vlees waar ‘n lewensgees in was, het twee-
twee na Noag in die ark gegaan. 16  En die wat ingaan, het gegaan as mannetjie en wyfie van alle 
vlees soos God hom beveel het. En die HERE het agter hom toegesluit. 17  En die vloed was 
veertig dae lank op die aarde: die waters het vermeerder en die ark opgehef, sodat dit opgerys 
het bo die aarde. 18  En die waters het die oorhand gekry en grootliks vermeerder op die aarde, 
terwyl die ark op die waters drywe. 19  En die waters het heeltemal die oorhand gekry op die 
aarde, sodat al die hoë berge onder die ganse hemel bedek was. 20  Vyftien el (24 140.16m) bo 
hulle het die waters die oorhand gekry, sodat die berge bedek was. 21  En alle vlees wat op die 
aarde beweeg, het weggesterwe: die voëls en die vee en die wilde diere en al die gedierte wat op 
die aarde wemel, en al die mense. 22  Alles wat die asem van die lewensgees in sy neusgate 
gehad het, alles wat op die droë grond was, het doodgegaan. 23  So is dan al die lewende 
wesens verdelg wat op die aarde was, die mens sowel as die vee en die kruipende diere en die 
voëls van die hemel; hulle is verdelg van die aarde af. En net Noag het oorgebly en wat by hom in 
die ark was.  

Génesis 7:19  En die waters het heeltemal die oorhand gekry op die aarde, sodat al die hoë 
berge onder die ganse hemel bedek was. 20  Vyftien el bo hulle het die waters die oorhand 
gekry, sodat die berge bedek was.  

Génesis 7:24  En die waters het die oorhand behou oor die aarde honderd en vyftig dae lank.  

Jona 1:15  En hulle het Jona geneem en hom in die see gegooi. En die see het stil geword van sy 
onstuimigheid. 16  Toe het die manne die HERE gevrees met ‘n groot vrees en ‘n slagoffer aan die 
HERE gebring en geloftes gedoen. 17  En die HERE het ‘n groot vis beskik om Jona in te sluk; en 
Jona was drie dae en drie nagte in die ingewande van die vis.  

Matthéüs 12:39  Maar Hy antwoord en sê vir hulle: ‘n Slegte en owerspelige geslag soek na ‘n 
teken, en geen teken sal aan hom gegee word nie, behalwe die teken van die profeet 
Jona. 40  Want soos Jona drie dae en drie nagte in die buik van die groot vis was, só sal die Seun 
van die mens drie dae en drie nagte in die hart van die aarde wees.  

Génesis 1:1  In die begin het God die hemel en die aarde geskape. 2  En die aarde was woes en 
leeg, en duisternis was op die wêreldvloed, en die Gees van God het gesweef op die 
waters. 3  En God het gesê: Laat daar lig wees! En daar was lig.  



Exodus 20:11  Want in ses dae het die HERE die hemel en die aarde gemaak, die see en alles 
wat daarin is, en op die sewende dag het Hy gerus. Daarom het die HERE die sabbatdag geseën 
en dit geheilig.  

Johannes 14:6  Jesus antwoord hom: Ek is die weg en die waarheid en die lewe; niemand kom 
na die Vader behalwe deur My nie.  

Markus 16:16  Hy wat glo en hom laat doop, sal gered word; maar hy wat nie glo nie, sal 
veroordeel word. 17  En vir die wat geglo het, sal hierdie tekens volg: in my Naam sal hulle 
duiwels uitdryf, met nuwe tale sal hulle spreek, 18  slange sal hulle opneem; en as hulle iets 
dodeliks drink, sal dit hulle geen kwaad doen nie; op siekes sal hulle die hande lê, en hulle sal 
gesond word.  

Romeine 8:24  Want ons is gered in hoop; maar die hoop wat gesien word, is geen hoop nie; 
want wat iemand sien, waarom hoop hy dit nog?  

Hebreërs 11:1  Die geloof dan is ‘n vaste vertroue op die dinge wat ons hoop, ‘n bewys van die 
dinge wat ons nie sien nie.  

Hebreërs 11:3  Deur die geloof verstaan ons dat die wêreld deur die woord van God toeberei is, 
sodat die dinge wat gesien word, nie ontstaan het uit sienlike dinge nie.  

Hebreërs 11:6  En sonder geloof is dit onmoontlik om God te behaag; want hy wat tot God gaan, 
moet glo dat Hy is en ‘n beloner is van die wat Hom soek. 7  Deur die geloof het Noag, toe hy ‘n 
goddelike waarskuwing ontvang het aangaande wat nog nie gesien was nie, met eerbiedige 
vrees die ark gereed gemaak tot redding van sy huisgesin, waardeur hy die wêreld veroordeel het 
en ‘n erfgenaam geword het van die geregtigheid wat volgens die geloof is.  

Matthéüs 18:3  en Hy sê: Voorwaar Ek sê vir julle, as julle nie verander en soos die kindertjies 
word nie, sal julle nooit in die koninkryk van die hemele ingaan nie!  

Markus 9:23  En Jesus sê vir hom: Wat dit betref—as jy kan glo, alle dinge is moontlik vir die een 
wat glo.  

Johannes 11:40  Jesus sê vir haar: Het Ek nie vir jou gesê, as jy glo, sal jy die heerlikheid van God 
sien nie?  

Matthéüs 21:22  En alles wat julle in die gebed vra, sal julle ontvang as julle glo.  

Matthéüs 9:28  En nadat Hy in die huis gegaan het, kom die blindes na Hom toe. En Jesus sê vir 
hulle: Glo julle dat Ek dit kan doen? Hulle antwoord Hom: Ja, Here. 29  Toe raak Hy hulle oë aan 
en sê: Laat dit vir julle wees volgens julle geloof.  

Génesis 6:1  Toe die mense op die aarde begin vermeerder en daar vir hulle dogters gebore 
is, 2  sien die seuns van God dat die dogters van die mense mooi was, en hulle het vir hulle as 
vroue geneem almal wat hulle verkies het. 3  Toe sê die HERE: My Gees sal nie vir ewig in die 
mens heers nie, omdat hy ook vlees is; maar sy dae sal wees honderd en twintig jaar. 4  In dié 
dae was die reuse op die aarde, en ook daarna, toe die seuns van God by die dogters van die 
mense ingegaan en dié vir hulle kinders gebaar het. Dit is die geweldiges uit die ou tyd, die 
manne van naam. 5  Toe die HERE sien dat die boosheid van die mens op die aarde groot was en 
al die versinsels wat hy in sy hart bedink, altyddeur net sleg was, 6  het dit die HERE berou dat 
Hy die mens op die aarde gemaak het, en daar was smart in Sy hart. 7  En die HERE sê: Ek sal die 



mens wat Ek geskape het, van die aarde verdelg, die mens sowel as die vee en die kruipende 
diere en die voëls van die hemel; want dit berou My dat Ek hulle gemaak het.  

Génesis 6: 8  Maar Noag het genade gevind in die oë van die HERE. 9  Dit is die geskiedenis van 
Noag. Noag was ‘n regverdige, opregte man onder sy tydgenote. Noag het met God gewandel.  

Génesis 6:11  Maar die aarde was verdorwe voor die aangesig van God, en die aarde was vol 
geweld. 12  Toe sien God die aarde aan, en—dit was verdorwe, want alle vlees het sy wandel op 
die aarde verderwe. 13  En God sê vir Noag: Die einde van alle vlees het volgens my besluit 
gekom; want die aarde is deur hulle vervul met geweld. En kyk, Ek gaan hulle saam met die 
aarde verdelg.  

Génesis 7:11  In die ses honderdste jaar van die lewe van Noag, in die tweede maand, op die 
sewentiende dag van die maand, op dieselfde dag, is al die fonteine van die groot watervloed 
oopgebreek, en die sluise van die hemel is geopen; 12  en die stortreën was op die aarde veertig 
dae en veertig nagte lank.  

Génesis 9:14  As Ek dan wolke oor die aarde bring en hierdie boog verskyn in die wolke, 15  dan 
sal Ek dink aan my verbond wat daar bestaan tussen My en julle en al die lewende wesens, in 
alle vlees. En die waters sal nie meer ‘n vloed word om alle vlees te verdelg nie.  



Génesis 8:2  Ook die fonteine van die watervloed en die sluise van die hemel het toegegaan, en 
die stortreën uit die hemel het opgehou. 3  Toe het die waters geleidelik van die aarde 
teruggegaan, en die waters het afgeneem aan die end van honderd en vyftig dae. 4  En die ark 
het in die sewende maand, op die sewentiende dag van die maand, op die gebergte van Ararat 
gerus. 5  En die waters het geleidelik afgeneem tot die tiende maand. In die tiende maand, op 
die eerste van die maand, het die toppe van die berge sigbaar geword.  

Jakobus 2:23  En die Skrif is vervul wat sê: En Abraham het God geglo, en dit is hom tot 
geregtigheid gereken, en hy is ‘n vriend van God genoem.  

Hebreërs 11:8  Deur die geloof het Abraham, toe hy geroep is, gehoorsaam weggetrek na die 
plek wat hy as ‘n erfenis sou ontvang; en hy het weggetrek sonder om te weet waar hy sou kom.  

Hebreërs 11:17  Deur die geloof het Abraham, toe hy op die proef gestel is, Isak geoffer; ja, hy 
wat die beloftes ontvang het, het sy eniggeborene geoffer, 18  aan wie gesê is: In Isak sal jou 
nageslag genoem word—want hy het gereken dat God mag het om selfs uit die dode op te 
wek; 19  daaruit het hy hom ook, om so te spreek, terug ontvang.  


